
ძვირფასო
მომხმარებელო,
გილოცავთ შესანიშნავ არჩევანს!

Rise Pro ნესტის შემწოვს Inventor-ის სხვა ნესტის
შემწოვებისგან გამოარჩევს უნიკალური დიზაინი და
გაუმჯობესებული ადსორბციული (desiccant) ტექნოლოგია,
რომლებიც ტენიანობის პრობლემებთან ბრძოლაში მაღალ
ეფექტურობას უზრუნველყოფს. ისიამოვნეთ იდეალური
პირობებით თქვენს სივრცეში და ჯანსაღი გარემოთი -
იონიზატორისა და ულტრაიისფერი ტექნოლოგიის წყალობით,
რომლებიც ყველა მავნე ნივთიერებას ანადგურებს.

ნესტის შემწოვის სრული ეფექტურობისთვის გაეცანით
ამ სახელმძღვანელოს მომდევნო გვერდებზე
მოცემულ მითითებებს და დაზოგეთ ენერგია
მოწყობილობის გონივრული გამოყენებით.

1. უსაფრთხოების წესები და გაფრთხილებები

● 8 წლამდე ასაკის ბავშვებს არ უნდა მიეცეთ ამ ელექტრომოწყობილობის
გამოყენების უფლება. დარწმუნდით, რომ ბავშვები, შეზღუდული შესაძლებლობის
მქონე პირები ან ცოდნისა და გამოცდილების არმქონე ადამიანები,
საჭიროებისამებრ, იმყოფებიან მათ კეთილდღეობაზე პასუხისმგებელი პირების
მეთვალყურეობის ქვეშ და არ ასრულებენ ისეთ პროცედურებს, როგორიცაა ამ
მოწყობილობის წმენდა ან მოვლა.
● მნიშვნელოვანია სათანადო მეთვალყურეობა - არასრულწლოვნები არ უნდა
დარჩნენ მოწყობილობასთან უყურადღებოდ.
● ეს ნესტის შემწოვი განკუთვნილია მხოლოდ საყოფაცხოვრებო და მცირე ოფისებში
გამოსაყენებლად. არ გამოიყენოთ კომერციული, სამრეწველო ან საზღვაო
დანიშნულებით, ასევე სველი ზედაპირების მქონე ადგილებში, როგორიცაა
საპირფარეშო ან საშხაპე.
● დაზიანების თავიდან ასაცილებლად მოწყობილობა ყოველთვის ვერტიკალურ
მდგომარეობაში უნდა იყოს.
● ოთახის ყველა გასასვლელი (ფანჯრები, კარები და ა.შ.), სადაც ნესტის შემწოვი
მუშაობს, დახურული უნდა იყოს.
● თუ მოწყობილობიდან წყალი ჟონავს, გამორთეთ იგი და გამოაერთეთ კვების
კაბელი.
● გადაადგილებამდე გამოაერთეთ მოწყობილობა დენიდან და უსაფრთხო
გადატანისთვის შეინარჩუნეთ ვერტიკალურ მდგომარეობაში.
● აუცილებლად დაცალეთ წყალი, როცა წყლის ავზი სავსეა ან როცა მოწყობილობას
დიდი ხნით არ გამოიყენებთ.
● შენახვამდე ყოველთვის დაცალეთ წყლის ავზი.
● თუ მოწყობილობა არასწორად დაიდგა ან გადაყირავდა, დაუყოვნებლივ
გამოაერთეთ კვების კაბელი. მუშაობის განახლებამდე დარწმუნდით, რომ
მოწყობილობა სრულად მშრალია.
● გამოაერთეთ მოწყობილობა, თუ შეამჩნევთ უჩვეულო ხმას, სუნს ან კვამლს.
● თუ კვების კაბელი დაზიანებულია, საფრთხის თავიდან ასაცილებლად ის უნდა
შეცვალოს მწარმოებელმა, მისმა სერვისცენტრმა ან სათანადო კვალიფიკაციის მქონე
პირმა. არასოდეს სცადოთ მოწყობილობის დაშლა, შეკეთება ან მოდიფიცირება.
● არ სცადოთ ამ მოწყობილობის შეკეთება, დაშლა ან მოდიფიცირება. შეკეთებისა და
მომსახურებისთვის მიმართეთ ავტორიზებულ სერვისის ტექნიკოსს.
● არ ჩართოთ და არ გამორთოთ მოწყობილობა კვების წყაროს ჩართვა-გამორთვით.
● არ მოათავსოთ რაიმე საგანი მოწყობილობის ჰაერის შემშვებ და გამომშვებ
ხვრელებში - ამან შეიძლება მოწყობილობა დააზიანოს.
● არ დადოთ მძიმე საგნები კვების კაბელზე. დარწმუნდით, რომ კაბელი არ არის
მოჭყლეტილი.
● არ მოათავსოთ კაბელი რაიმე საგნის ქვეშ (ხალიჩა, ფარდაგი და ა.შ.). კაბელი ისე
განალაგეთ, რომ შემთხვევით ფეხი არ წამოედოს.
● არ დაჯდეთ და არ ახვიდეთ მოწყობილობაზე.
● არ მოათავსოთ მოწყობილობა მზის პირდაპირ სხივებზე ან სხვა გამათბობელ
წყაროებთან ახლოს.
● არ გამოიყენოთ მოწყობილობა სითბოს წყაროების, ქიმიკატების, რადიატორების,
აალებადი მასალების ან ცეცხლის მახლობლად.
● არ ამოიღოთ წყლის ავზი, როცა მოწყობილობა მუშაობს.
● არ გამოიყენოთ მოწყობილობა ფილტრის გარეშე. ჭუჭყმა და ბუსუსებმა შეიძლება
მოწყობილობა დაახშოს და მისი მუშაობა შეამციროს.
● არ დალიოთ და არანაირი მიზნით არ გამოიყენოთ მოწყობილობის მიერ
შეგროვებული წყალი.
● არ გამოიყენოთ მოწყობილობა სველი ხელებით.

2. ელექტრული ინფორმაცია

● საინფორმაციო ფირფიტა მოწყობილობის ყველა ელექტრული და ტექნიკური
მონაცემით მოთავსებულია უკანა პანელზე.
● მოწყობილობა უნდა დამონტაჟდეს ელექტროგაყვანილობის ეროვნული წესების
შესაბამისად.
● დარწმუნდით, რომ მოწყობილობა სათანადოდ არის დამიწებული. სწორი დამიწება
მნიშვნელოვანია, რადგან ამცირებს ელექტროშოკისა და ხანძრის რისკს. კვების
კაბელს აქვს დამიწების ჩანგალი ელექტროშოკისგან დასაცავად.
● მოწყობილობა უნდა ჩაირთოს სათანადოდ დამიწებულ კედლის როზეტში. თუ
როზეტი, რომლის გამოყენებასაც აპირებთ, არ არის სათანადოდ დამიწებული ან
დაცული დაყოვნებიანი მცველით ან ავტომატური ამომრთველით, სათანადო
როზეტის დამონტაჟება მიანდეთ კვალიფიციურ ელექტრიკოსს.
● დარწმუნდით, რომ ნესტის შემწოვის დადგმის შემდეგ კედლის როზეტი კვლავ
ხელმისაწვდომია.
● არ გამოიყენოთ დამაგრძელებელი ან ადაპტერი ამ მოწყობილობასთან.
● ტრავმის თავიდან ასაცილებლად მოვლის წინ ყოველთვის გამოაერთეთ
მოწყობილობა დენიდან.
● დენში ჩასართავად ან გამოსართავად მოკიდეთ ხელი ჩანგალს და ისე ამოიღეთ
როზეტიდან - არასოდეს გამოქაჩოთ კაბელით.

გამორთეთ ნესტის შემწოვი, სანამ ჩანგალს ამოიღებთ. არასოდეს გამოაერთოთ
დენიდან, სანამ ვენტილატორი არ გაჩერდება.

არ არის რეკომენდებული მექანიკური ტაიმერის ან ავტომატური ამომრთველის (ჭკვიანი როზეტის)
გამოყენება. ხშირი გამორთვები ამცირებს მოწყობილობის სიცოცხლის ხანგრძლივობას.

3. ზოგადი შენიშვნები გარემოს დაცვა

გამოუსადეგარი მოწყობილობის განკარგვა. ევროპის ქვეყნებში ამ ნესტის შემწოვის
გამოყენებისას მიჰყევით ქვემოთ მოცემულ მითითებებს.
● ეს მოწყობილობა განკარგვისას განსაკუთრებულ მოპყრობას საჭიროებს. ევროკავშირში
ელექტრონული მოწყობილობები არ უნდა მოექცეს საყოფაცხოვრებო ნარჩენებს შორის -
ის პროფესიონალურად უნდა განიკარგოს ევროპარლამენტისა და საბჭოს 2003 წლის 27
იანვრის 2002/96/EC დირექტივის შესაბამისად ძველი ელექტრული და ელექტრონული
მოწყობილობების შესახებ. მოწყობილობის განკარგვა უნდა მოხდეს ყველა კანონიერი
მოთხოვნის დაცვით და არ უნდა გადაიყაროს დაუხარისხებელ საყოფაცხოვრებო
ნარჩენებთან ერთად. საშიში ნივთიერებები შეიძლება გრუნტის წყლებში მოხვდეს,
შემდეგ კი კვებით ჯაჭვში და საფრთხე შეუქმნას თქვენს ჯანმრთელობასა და გარემოს.
● განკარგვის რამდენიმე ალტერნატიული გზა არსებობს:

A) თქვენს ადგილობრივ მუნიციპალიტეტს შეიძლება ჰქონდეს
ელექტრონული ნარჩენების უფასო შეგროვების სისტემა.
B) ახალი პროდუქტის ყიდვისას - თქვენი ადგილობრივი მოვაჭრე.
C) მწარმოებელმა შეიძლება მიიღოს ძველი მოწყობილობა განსაკარგად.
D) ძველი მოწყობილობები ზოგჯერ შეიცავს ფასეულ მასალებს ჯართის
შემგროვებლებისთვის.

სადრენაჟო
შლანგი

საგარანტიო მიზნებისთვის
ჩაინიშნეთ SN (სერიული ნომერი).
იგი მოწყობილობის გვერდზეა.

ელექტრონული საგარანტიო
ინსტრუქცია იხილეთ

ამ სახელმძღვანელოს
ბოლო გვერდზე

4. მოსამზადებელი ნაბიჯები გამოყენებამდე

მომხმარებლის
სახელმძღვანელო

ადსორბციული
ნესტის შემწოვი

დადგმის რჩევები

1) არ გადაკეტოთ და არ
შეზღუდოთ ჰაერის ნაკადი
მოწყობილობის ირგვლივ.
დარწმუნდით, რომ ჰაერის
შემშვები და გამომშვები
ცხაურები თავისუფალია.
მოწყობილობის ირგვლივ
დატოვეთ 30 სმ თავისუფალი
სივრცე.

2) დარწმუნდით, რომ ფილტრი სუფთაა.

3) დადგით მოწყობილობა
ვერტიკალურ სამუშაო
მდგომარეობაში და გაუმართაობის
თავიდან ასაცილებლად პირველ
ჩართვამდე დაელოდეთ 2 საათი.

4) პირველ ჩართვამდე შეამოწმეთ, სწორ
მდგომარეობაშია თუ არა წყლის დონის
გადამრთველი, რომელიც წყლის ავზის
განყოფილებაშია.



8 KA

მოსახსნელი
წყლის ავზი

კვების კაბელი

5. გაეცანით თქვენს ნესტის შემწოვს

ჰაერის
გამოსასვლელი

ჟალუზი

ტენიანობის ფერადი
ინდიკატორი

მართვის
პანელი

ჰაერის
შემშვები
ცხაური

სახელური

წყლის დონის ინდიკატორი

6. მართვის პანელი • ფუნქციები

ჩართვა/გამორთვა (POWER)
ნესტის შემწოვის ჩასართავად ან გამოსართავად დააჭირეთ ღილაკს "POWER".

• ნესტის შემწოვის გამორთვის შემდეგ ვენტილატორი შიდა კომპონენტების
დასაცავად კიდევ დაახლოებით 10 წუთი მუშაობს. ამ დროს მოწყობილობა
დენიდან არ გამოაერთოთ. დაელოდეთ ვენტილატორის გაჩერებას.
• დენის გათიშვის შემთხვევაში მოწყობილობას აქვს ავტომატური ხელახალი
ჩართვის ფუნქცია. დენის აღდგენის შემდეგ მოწყობილობა ავტომატურად
ჩაირთვება და გააგრძელებს მუშაობას გათიშვამდე არჩეული პარამეტრებით,
გარდა ტაიმერისა და ბავშვთა დაცვისა, რომლებიც გამოირთვება.

ტაიმერი (TIMER)

• სასურველი საათ(ებ)ის არჩევის შემდეგ დაელოდეთ 3 წამი ისე, რომ არაფერს
დააჭიროთ - ციფრულ დისპლეიზე გამოჩნდება ტაიმერის ინდიკატორი, რაც
ადასტურებს, რომ ტაიმერი გააქტიურებულია.
• დენის გათიშვის შემთხვევაში ტაიმერის პარამეტრი ავტომატურად გაუქმდება.

ბავშვთა დაცვა (CHILD LOCK)
ბავშვთა დაცვის ფუნქციის ჩასართავად ან გამოსართავად დააჭირეთ და 3 წამის
განმავლობაში გეჭიროთ ღილაკი "TIMER". დისპლეიზე ინდიკატორი მუდმივად ანთია, რაც
ნიშნავს, რომ ბავშვთა დაცვა აქტიურია.

• ბავშვთა დაცვის რეჟიმში: მართვის ყველა ღილაკი დეაქტივირებულია და ღილაკზე
ყოველი დაჭერისას მოწყობილობა ხმოვან სიგნალს გამოსცემს.
• დენის გათიშვის შემთხვევაში ბავშვთა დაცვის პარამეტრი ავტომატურად გაუქმდება.

ტენიანობის მართვა (HUMIDITY CONTROL)
ტენიანობის დაყენების ღილაკი.

ტენიანობის დონის დაყენება შესაძლებელია 40% RH-დან (ფარდობითი ტენიანობა) 80%
RH-მდე (ფარდობითი ტენიანობა) და CO, 5%-იანი ბიჯით, შესაბამის ღილაკზე ყოველი
დაჭერისას. ტენიანობის სასურველი დონე გამოჩნდება LED დისპლეიზე.

• უწყვეტი რეჟიმის "CO" არჩევისას ნესტის შემწოვი უწყვეტად იმუშავებს და
შეიწოვს ტენს. CO რეჟიმში ნესტის შემწოვი მუშაობას განაგრძობს, სანამ
წყლის ავზი არ გაივსება, ოთახის ფარდობითი ტენიანობის მიუხედავად.

ტენიანობის ფერადი ინდიკატორი

ნორმალურ რეჟიმში ტენიანობის ფერადი ინდიკატორი მუდმივად ანთია და გაცნობებთ
ოთახში ჰაერის ტენიანობის დონის შესახებ.

• ლურჯი ფერი - ფარდობითი ტენიანობა 55%-ზე ნაკლები
• ყვითელი ფერი - ფარდობითი ტენიანობა 56%-დან 79%-მდე
• წითელი ფერი - ფარდობითი ტენიანობა 80%-ზე მეტი

რეჟიმი (MODE)
ღილაკ "MODE"-ზე დაჭერით შეგიძლიათ აირჩიოთ ოთხი რეჟიმიდან ერთ-ერთი:
ნორმალური, ECO, ტურბო და ჭკვიანი ტენის მოცილება (SMD).

ნორმალური რეჟიმი - ნორმალურ რეჟიმში ნესტის შემწოვი დაყენებული ტენიანობის
დონის მისაღწევად ვენტილატორის საშუალო სიჩქარით მუშაობს. LED დისპლეიზე თქვენი
არჩეული რეჟიმის აღსანიშნავად გამოჩნდება ციფრი (2). დაყენებული ტენიანობის
მიღწევისას ავტომატურად ჩაირთვება ენერგიის დაზოგვის ფუნქცია. წინასწარ
განსაზღვრული დროის შემდეგ, თუ ტენიანობის დონე გაიზარდა, მოწყობილობა ტენის
მოცილებას განაახლებს. ეს რეჟიმი რეკომენდებულია ყოველდღიური გამოყენებისთვის.
ECO რეჟიმი - ECO რეჟიმში ნესტის შემწოვი დაყენებული ტენიანობის დონის მისაღწევად
ვენტილატორის დაბალი სიჩქარით მუშაობს. ამ რეჟიმში ენერგომოხმარება ორჯერ
მცირდება. LED დისპლეიზე თქვენი არჩეული რეჟიმის აღსანიშნავად გამოჩნდება ციფრი (1).
დაყენებული ტენიანობის მიღწევისას ავტომატურად ჩაირთვება ენერგიის დაზოგვის
ფუნქცია. წინასწარ განსაზღვრული დროის შემდეგ, თუ ტენიანობის დონე გაიზარდა,
მოწყობილობა ტენის მოცილებას განაახლებს.

• გამოიყენეთ ეს რეჟიმი ენერგიის მეტი დაზოგვისთვის.

ტურბო რეჟიმი - ტურბო რეჟიმში ნესტის შემწოვი დაყენებული ტენიანობის დონის
მისაღწევად ვენტილატორის მაღალი სიჩქარით მუშაობს. LED დისპლეიზე თქვენი არჩეული
რეჟიმის აღსანიშნავად გამოჩნდება ციფრი (3). დაყენებული ტენიანობის მიღწევისას
ავტომატურად ჩაირთვება ენერგიის დაზოგვის ფუნქცია. წინასწარ განსაზღვრული დროის
შემდეგ, თუ ტენიანობის დონე გაიზარდა, მოწყობილობა ტენის მოცილებას განაახლებს.

ჭკვიანი ტენის მოცილების რეჟიმი (SMD) - SMD რეჟიმში ნესტის შემწოვი მუშაობს
ოთახში არსებული ტემპერატურისა და ჰაერის ტენიანობის პირობების მიხედვით. LED
დისპლეიზე თქვენი არჩეული რეჟიმის აღსანიშნავად გამოჩნდება ასო (A). ტენიანობის
იდეალური დონე ავტომატურად დაყენდება 45%-დან 55%-მდე, ოთახის ტემპერატურის
მიხედვით. რაც უფრო მაღალია ოთახის ტემპერატურა, მით უფრო დაბალი იქნება
დაყენებული ტენიანობის დონე, რათა საცხოვრებლად იდეალური პირობები შეიქმნას.
ვენტილატორის სიჩქარეც ავტომატურად რეგულირდება - დაბალი, საშუალო ან მაღალი -
ოთახის ტენიანობასა და დაყენებულ ტენიანობას შორის სხვაობის მიხედვით. რაც უფრო
დიდია სხვაობა, მით უფრო მაღალი იქნება ვენტილატორის სიჩქარე.

ეს რეჟიმი რეკომენდებულია ძლიერი ტენიანობის შემთხვევებში, როცა დიდი
რაოდენობით წყლის მოცილებაა საჭირო, მაგალითად, დატბორილ ოთახებში ან
ოთახებში, რომლებიც დიდი ხნის განმავლობაში არ გამოიყენებოდა; ასევე შეიძლება
შეირჩეს სარეცხის გასაშრობად.

სარეცხის გაშრობის ფუნქცია: სარეცხის გაშრობისას საუკეთესო
შედეგის მისაღწევად აირჩიეთ ტურბო რეჟიმი და უწყვეტი ტენის
მოცილება.

არ დადოთ ტანსაცმელი გასაშრობად ნესტის შემწოვის თავზე.

• მოათავსეთ ნესტის შემწოვი პატარა ოთახში სარეცხის საშრობთან ერთად.
კარები დახურული გქონდეთ და თქვენი ტანსაცმელი სულ მალე გაშრება!
• ოპტიმალური შედეგისთვის რეკომენდებულია ტანსაცმლის ხელით გაწურვა.
• დატოვეთ 30-50 სმ მანძილი მოწყობილობასა და ტანსაცმელს შორის. x

30-50 სმ

ჟალუზის რხევა (SWING)
ამ ფუნქციის ჩასართავად ან გამოსართავად დააჭირეთ ღილაკს "SWING LOUVER".
ღილაკზე ერთხელ დაჭერისას ჟალუზი ირხევა და ჰაერის ნაკადს სხვადასხვა
მიმართულებით ავრცელებს. ღილაკზე მეორედ დაჭერისას ჟალუზი შეიძლება გაჩერდეს
სასურველი კუთხით.

ეს პარამეტრი ირჩევა ჰაერის პირდაპირი ნაკადისთვის, რაც
იდეალურია სარეცხის გასაშრობად.

იონიზატორი (IONIZER)
იონიზატორის ჩასართავად ან გამოსართავად დააჭირეთ ღილაკს "IONIZER". ჰაერში
გამოიყოფა იონები, რომლებიც ასუფთავებს მას და აშორებს უსიამოვნო და მავნე
ნაწილაკებს. LED დისპლეიზე გამოჩნდება ინდიკატორი.

C ტიპის ულტრაიისფერი (ULTRAVIOLET TYPE C) C ტიპის ულტრაიისფერი LED-ის
(UVC) ფუნქციის ჩასართავად ან გამოსართავად დააჭირეთ და 3 წამის განმავლობაში
გეჭიროთ ღილაკი "IONIZER". UVC LED ხელს უწყობს ისეთი მიკროორგანიზმების
განადგურებას, როგორიცაა მიკრობები, ვირუსები, ბაქტერიები და სოკოები. LED
დისპლეიზე გამოჩნდება ინდიკატორი.

მხოლოდ ვენტილაცია (FAN ONLY)
მხოლოდ ვენტილაციის ფუნქციის ჩასართავად დააჭირეთ და 3 წამის განმავლობაში
გეჭიროთ ღილაკები "MODE" და "IONIZER". მხოლოდ ვენტილაციის რეჟიმში ღილაკ "MODE"-
ზე დაჭერით შეგიძლიათ აირჩიოთ ვენტილატორის სიჩქარე - დაბალი, საშუალო ან მაღალი.
ოთახში ჰაერის საუკეთესო გაწმენდისთვის ჩართეთ იონიზატორი და UVC ფუნქცია.

• მხოლოდ ვენტილაციის რეჟიმში ტენის მოცილება არ ხდება და ტენიანობის
რეგულირება მართვის პანელზე შესაბამისი ღილაკით შეუძლებელია.

Wi-Fi
Wi-Fi დაკავშირების (pairing) პროცესის დასაწყებად დააჭირეთ და 3 წამის განმავლობაში
გეჭიროთ ღილაკი "SWING LOUVER". LED დისპლეიზე გამოჩნდება ინდიკატორი. ნესტის
შემწოვის დისტანციურად მართვა შეგიძლიათ აპლიკაციით Inventor Control.

ხმის გამორთვის რეჟიმი (MUTE)
მართვის პანელის ღილაკების ხმის გამოსართავად ან ჩასართავად დააჭირეთ და 3 წამის
განმავლობაში გეჭიროთ ღილაკები "SWING LOUVER" და "TIMER".

• ხმის გამორთვის რეჟიმში ხმოვანი გამაფრთხილებელი სიგნალები კვლავ
აქტიური რჩება.

7. წყლის ავზი და სადრენაჟო შლანგი

შეგროვებული წყლის მოცილების ორი გზა არსებობს. დაწყებამდე დარწმუნდით, რომ
მოწყობილობა გამორთული და დენიდან გამოერთებულია.

1. წყლის ავზის გამოყენებით როცა წყლის ავზი სავსეა, გაისმის ხმოვანი სიგნალი
და აინთება ავზის შევსების (Water Full) ინდიკატორი.
• ნელა ამოიღეთ ავზი. ფრთხილად მოკიდეთ ხელი სახელურს და ნელა გამოსწიეთ
გარეთ, რომ წყალი არ გადმოიღვაროს. არ დადგათ ავზი იატაკზე, რადგან ავზის ძირი
არათანაბარია - ავზი გადავარდება და წყალი იატაკზე დაიღვრება.
• დაცალეთ ავზიდან წყალი და ისევ ჩადგით მოწყობილობაში. ნესტის შემწოვის
მუშაობისთვის წყლის ავზი მყარად და სწორად უნდა იყოს ჩადგმული.
• წყლის ავზის ხელახლა ჩადგმისას მოწყობილობა ავტომატურად ჩაირთვება.

დისპლეის ინდიკატორები

P2 - სავსე წყლის ავზი როცა წყლის ავზი სავსეა, ამოღებულია ან არასწორად არის
ჩადგმული, ციფრულ დისპლეიზე გამოჩნდება P2 და გაისმის ხმოვანი სიგნალი. სანამ P2
ინდიკატორი ანთია, ნესტის შემწოვი ლოდინის რეჟიმში იქნება, სანამ წყლის ავზი სწორად
არ ჩაიდგმება ან არ დაიცლება.

P3 - ფილტრის გაწმენდის შეხსენება როცა ჰაერის ფილტრს მოვლა სჭირდება, ციფრულ
დისპლეიზე გამოჩნდება P3. შეხსენება ჩნდება ნესტის შემწოვის 360 სამუშაო საათის
შემდეგ. ფრთხილად ამოიღეთ ფილტრი, ჩამორეცხეთ წყლით და ხელახლა გამოყენებამდე
სრულად გააშრეთ. შეხსენების გასაუქმებლად დააჭირეთ და 3 წამის განმავლობაში
გეჭიროთ ღილაკი "MODE".

შიდა გადახურებისგან დაცვა მუშაობისას შეიძლება მოხდეს გაუმართაობა, თუ ჰაერის
შემშვები ან გამომშვები ხვრელები საგნებით არის გადაკეტილი ან დახშული. ამან
შეიძლება გამოიწვიოს შიდა ტემპერატურის მომატება და მოწყობილობა ავტომატურად
გამოირთვება. დაუყოვნებლივ გამოაერთეთ მოწყობილობა დენიდან და მუშაობა
განაახლეთ 5 წუთის შემდეგ.

გადაყირავებისგან დაცვა გადაყირავების შემთხვევაში გადახურების თავიდან
ასაცილებლად მოწყობილობა აღჭურვილია გადაყირავების სენსორით (გადამრთველით),
რომელიც მოწყობილობას ავტომატურად გამორთავს.

სადრენაჟო
შლანგის
გამოსასვლელი

როცა უწყვეტი დრენაჟის ფუნქციას არ იყენებთ, მოხსენით
სადრენაჟო შლანგი სადრენაჟო გამოსასვლელიდან.

2. უწყვეტი დრენაჟი მოწყობილობაზე წყლის
შლანგის მიერთებით წყალი შეიძლება
ავტომატურად ჩაედინოს იატაკის სადრენაჟო
ტრაპში.
• მიუერთეთ სადრენაჟო შლანგი შესაბამის
სადრენაჟო სისტემას. დარწმუნდით, რომ შლანგი
მყარად არის მიერთებული, რათა წყალი არ
გაჟონოს, და მოათავსეთ ის რაც შეიძლება ღრმად,
სწორი დრენაჟის უზრუნველსაყოფად.
• ნესტის შემწოვი უნდა იდგეს ბრტყელ ზედაპირზე,
ვერტიკალურ მდგომარეობაში.
• მოათავსეთ შლანგის ბოლო სადრენაჟოში და
დარწმუნდით, რომ წყალი თვითდინებით
მიედინება. სწორი დრენაჟისთვის დარწმუნდით,
რომ შლანგი სადრენაჟო გამოსასვლელის დონეზე
დაბლა მდებარეობს.

ყურადღება: წყლის შლანგი არასოდეს უნდა იყოს მოხრილი ან
დაგრეხილი! x

• ავზის ამოღებისას არ შეეხოთ მოწყობილობის შიდა
ნაწილებს, რადგან შეიძლება მოწყობილობა დააზიანოთ.
• ავზი ნესტის შემწოვში აუცილებლად ფრთხილად ჩადგით
• არ დალიოთ და არ გამოიყენოთ მოწყობილობის მიერ
შეგროვებული წყალი.
• ავზის ამოღებისას მოწმინდეთ მოწყობილობაზე ან მის
შიგნით დარჩენილი წყალი.

8. მოვლა და წმენდა

ნესტის შემწოვის მოვლის ან წმენდის დაწყებამდე დარწმუნდით, რომ ის დენიდან
გამოერთებულია.
● ფილტრის წმენდა ნესტის შემწოვის გასაწმენდად გამოიყენეთ წყალი და რბილი
სარეცხი საშუალება.
• არ გამოიყენოთ აბრაზიული საწმენდი საშუალებები ან გამხსნელები; წმენდისთვის
გამოიყენეთ ჯაგრისი ან მტვერსასრუტის საქშენები
• არ გარეცხოთ ფილტრი ჭურჭლის სარეცხ მანქანაში.
• წმენდისას არ დაასხათ წყალი პირდაპირ მოწყობილობაზე ან მის შიგნით, რადგან
ამან შეიძლება გამოიწვიოს ჟანგი, იზოლაციის დაზიანება ან ელექტროშოკი.
• ხელახლა ჩადგმამდე ფილტრი სრულად გააშრეთ.

● ავზის წმენდა: ნაწილობრივ შეავსეთ ავზი სუფთა წყლით და დაამატეთ მცირე
რაოდენობით რბილი სარეცხი საშუალება. საფუძვლიანად გაწმინდეთ, დაცალეთ და
ჩამორეცხეთ.
• ობის, სოკოსა და ბაქტერიების გამრავლების თავიდან ასაცილებლად ავზი ყოველ 2
კვირაში ერთხელ გაწმინდეთ.
• წმენდის შემდეგ დარწმუნდით, რომ ავზი მყარად არის ჩადგმული ადგილზე, რათა
ნესტის შემწოვმა იმუშაოს.

არასოდეს გამოიყენოთ
მოწყობილობა ჰაერის
ფილტრის გარეშე

9. შენახვა

თუ მოწყობილობას დიდი ხნის განმავლობაში არ იყენებთ, მისი სათანადოდ
შენახვისთვის მიჰყევით ქვემოთ მოცემულ მითითებებს:

• გამორთეთ მოწყობილობა შენახვამდე ერთი დღით ადრე.
• მოხსენით სადრენაჟო შლანგი (თუ მიერთებულია).
• გაწმინდეთ მოწყობილობის მოსახსნელი ნაწილები, წყლის ავზი და ჰაერის
ფილტრი.
• გადააფარეთ მოწყობილობას საფარი.
• შეინახეთ ნესტის შემწოვი ვერტიკალურ მდგომარეობაში, მშრალ, კარგად
ვენტილირებად ადგილას და მოარიდეთ მზის პირდაპირ სხივებს.

ჰაერის ფილტრი უნდა
შემოწმდეს და
გაიწმინდოს ყოველ 20
დღეში ერთხელ.

10. ხშირად დასმული კითხვები და პრობლემების
მოგვარება

საჭიროებს თუ არა
ცეოლითი შეცვლას?

არა, შეცვლა საჭირო არ არის. ცეოლითი ნესტის
შემწოვის შიგნით რეგენერირდება და მრავალი წლის
განმავლობაში გაძლებს.

ძვირია თუ არა ნესტის
შემწოვის
ექსპლუატაცია?

პირველი ჩართვიდან პირველი თვის განმავლობაში
ნესტის შემწოვი მაქსიმალური სიმძლავრით მუშაობს,
რათა თავის სამუშაო გარემოს მოერგოს (კალიბრაცია).
დროთა განმავლობაში ეს თანდათან შემცირდება,
რადგან ნესტის შემწოვს მისი ჰიგროსტატი მართავს.
ნესტიან სახლებში ნესტის შემწოვის გამოყენებამ
შეიძლება მნიშვნელოვნად შეამციროს თქვენი
გათბობის ხარჯები.

გამოსცემს თუ არა
ადსორბციული ნესტის
შემწოვი უსიამოვნო
სუნს?

გამოყენების პირველ დღეებში და შემდგომაც
პერიოდულად შეიძლება შეამჩნიოთ ნესტის შემწოვიდან
წამოსული სუნი. ეს გამოწვეულია ცეოლითის
ადსორბენტი მასალით და არ ნიშნავს, რომ ნესტის
შემწოვი არასწორად მუშაობს; ის არც ადამიანებისთვის
და არც შინაური ცხოველებისთვის მავნე არ არის. სუნი
ჩნდება იმიტომ, რომ ცეოლითი შეიწოვს სუნს ისეთი
წყაროებიდან, როგორიცაა სიგარეტი, კოსმეტიკა, თმის
ლაქი, სამშენებლო მასალები და ახალი ავეჯი, ხოლო
ადსორბენტის გაცხელებისას სუნი ოთახში გამოიყოფა.
სუნის მოსაშორებლად ნესტის შემწოვი ამუშავეთ ცალკე
სივრცეში, მაგალითად, ავტოფარეხში ან - თუ მშრალი
ამინდია - გარეთ.

სად ჯობია ნესტის
შემწოვის დადგმა?

ოპტიმალური შედეგისთვის რეკომენდებულია ნესტის
შემწოვის დადგმა ცენტრალურ ადგილას, მაგალითად,
დერეფანში. კარები ღია დატოვეთ და ტენი ბუნებრივად
გადაინაცვლებს მოწყობილობისკენ დასამუშავებლად.

შეიძლება თუ არა
ფილტრის შეცვლა სხვა
ტიპის ფილტრით,
მაგალითად, HEPA
ფილტრით?

არა, ფილტრის შეცვლა შეუძლებელია.

რა არის ოთახის
ტენიანობის შესაფერისი
დონე?

რეკომენდებული ტენიანობა მერყეობს 40%-დან 60%-
მდე. ტენიანობის ეს საშუალო დონე უზრუნველყოფს
მაქსიმალურ კომფორტს თქვენთვის და თქვენი
ოჯახისთვის, ხელს უშლის ალერგიებსა და
დაავადებებს და ინარჩუნებს თქვენს სახლს ჯანსაღსა
და კარგ მდგომარეობაში - თაბაშირმუყაოს, საღებავის
აქერცვლის, ხის ავეჯისა და ნებისმიერი სხვა
აღჭურვილობის ან მასალის თვალსაზრისით, რომელიც
ზედმეტად მაღალი ტენიანობის მავნე შედეგების
მიმართ მგრძნობიარეა.

რატომ ჩნდება
ფანჯრებზე კონდენსატი
ნესტის შემწოვის
გამოყენების დროსაც კი?

როცა ოთახი სასურველ ტენიანობის დონეს მიაღწევს,
შესაძლებელია ფანჯრებზე ტენი მაინც გაჩნდეს. ეს ხდება
ოთახისა და გარე ჰაერის ტემპერატურებს შორის
სხვაობის გამო. განაგრძეთ ნესტის შემწოვის მუშაობა და
როცა გარე ჰაერის ტემპერატურა მოიმატებს, ფანჯრები
კონდენსატისგან გასუფთავდება.

ნესტის შემწოვი
გამათბობელი
მოწყობილობა არ არის.
რა შეიძლება იყოს
თბილი ჰაერის
გამოსვლის მიზეზი?

ადსორბციული ნესტის შემწოვი Rise Pro მუშაობს
ელექტრული გამახურებელი ელემენტით (რეზისტორით),
რომელიც ადსორბენტ მასალას ათბობს. შედეგად,
გამომავალი ჰაერის ტემპერატურა ოთახის
ტემპერატურასთან შედარებით 10°C-მდე იზრდება. ეს
არავითარ შემთხვევაში არ ნიშნავს, რომ მოწყობილობა
შეიძლება გამათბობლად იქნეს გამოყენებული.

რატომ არ აგროვებს ნესტის შემწოვი მუშაობისას წყალს წყლის ავზში?

ნესტის შემწოვს აქვს ცალკე ფუნქცია "FAN ONLY" (მხოლოდ ვენტილაცია), რომლის
დროსაც ტენის მოცილება არ ხდება. შეამოწმეთ, ხომ არ გაქვთ არჩეული ეს რეჟიმი
და სცადეთ ტენიანობის დონის რეგულირება. თუ შესაბამისი ღილაკი ხმოვან
სიგნალს გამოსცემს, მაგრამ არაფერი იცვლება, გამორთეთ ფუნქცია "FAN ONLY" ამ
მომხმარებლის სახელმძღვანელოში მოცემული ნაბიჯების მიხედვით.

მოწყობილობა არ ირთვება
● დარწმუნდით, რომ ნესტის შემწოვის ჩანგალი ბოლომდე არის ჩასმული როზეტში.
● შეამოწმეთ სახლის მცველები/ავტომატური ამომრთველების ფარი.
● შეამოწმეთ, ხომ არ არის დაზიანებული კვების კაბელი.
● შეამოწმეთ წყლის ავზი; თუ სავსეა, დაცალეთ.
● შეამოწმეთ, ხომ არ მიაღწია ნესტის შემწოვმა დაყენებულ დონეს.
● დარწმუნდით, რომ წყლის ავზი სწორად არის ჩადგმული.
● ოთახის ტემპერატურა რეკომენდებულ სამუშაო დიაპაზონზე დაბალი ან მაღალია.
● შეამოწმეთ, ხომ არ არის ტენიანობის დონე მაღალ მნიშვნელობაზე დაყენებული

ნესტის შემწოვი ჰაერს საკმარისად ეფექტურად არ აშრობს

● დარწმუნდით, რომ ნესტის შემწოვი საკმარისი ხნის განმავლობაში მუშაობდა
ტენის მოსაცილებლად.

● დარწმუნდით, რომ ფარდები, ჟალუზები ან ავეჯი არ კეტავს

ნესტის შემწოვის წინა ან უკანა მხარეს.
● ტენიანობის რეგულატორი შეიძლება საკმარისად დაბალ მნიშვნელობაზე არ იყოს დაყენებული.
● დარწმუნდით, რომ ფილტრი რეკომენდაციის შესაბამისად გაწმინდეთ. დახშულმა ფილტრმა
შეიძლება გამოიწვიოს

მუშაობის ეფექტურობის შემცირება.

● ოთახის ყველა გასასვლელი (ფანჯრები, კარები და ა.შ.), სადაც ნესტის შემწოვი მუშაობს, უნდა იყოს

დახურული.
● ოთახის ტემპერატურა რეკომენდებულ სამუშაო დიაპაზონზე დაბალია.
● ოთახში არის ნავთის გამათბობელი ან სხვა რამ, რაც წყლის ორთქლს გამოყოფს.
● ოთახი, სადაც მოწყობილობა დგას, რეკომენდებულზე დიდია.
● ტენიანობის დონე ძალიან მაღალია.

მოწყობილობა მუშაობისას ხმაურობს

● ჰაერის ფილტრი დახშულია.
● მოწყობილობა დახრილია და არ დგას ვერტიკალურად.
● იატაკის ზედაპირი არ არის სწორი.

სადრენაჟო შლანგის გამოყენებისას წყლის ავზში შეიძლება წყალი
აღმოაჩინოთ

● შეამოწმეთ, სწორად არის თუ არა სადრენაჟო შლანგი მიერთებული.
● სადრენაჟო შლანგი დახშულია ან დაზიანებულია.

შეცდომის კოდები

● C1: NTC1 სენსორის წრედი გაწყვეტილია ან მოკლედ არის შერთული
● C2: NTC 2 სენსორის წრედი გაწყვეტილია ან მოკლედ არის
შერთული
● C3: NTC1 და NTC 2 სენსორების წრედი გაწყვეტილია ან მოკლედ
არის შერთული
● C4: სინქრონული ძრავის გაუმართაობა
● 88: ტემპერატურისა და ტენიანობის სენსორის გაუმართაობა
● P2: წყლის ავზი სავსეა
● P3: წინასწარი ფილტრის გაწმენდის შეხსენება

*თუ მცველის შეცვლაა საჭირო, თქვენს კვალიფიციურ ტექნიკოსს მიაწოდეთ
შემდეგი მონაცემები: Fuse/250V/2A

სახელმძღვანელოში მოცემული ყველა სურათი მხოლოდ საილუსტრაციო ხასიათისაა.
თქვენ მიერ შეძენილი მოწყობილობის რეალური ფორმა შეიძლება ოდნავ
განსხვავდებოდეს, თუმცა მუშაობის პრინციპი და ფუნქციები იგივეა. კომპანია არ არის
პასუხისმგებელი ბეჭდვის შეცდომით გამოწვეულ არასწორ ინფორმაციაზე. პროდუქტის
დიზაინი და ტექნიკური მახასიათებლები შეიძლება შეიცვალოს წინასწარი შეტყობინების
გარეშე ისეთი მიზეზებით, როგორიცაა პროდუქტის გაუმჯობესება. დამატებითი
ინფორმაციისთვის მიმართეთ მწარმოებელს ნომერზე +30 211 300 3300 ან გაყიდვების
წარმომადგენლობას. სახელმძღვანელოს ნებისმიერი მომავალი განახლება აიტვირთება
სერვისის ვებგვერდზე და რეკომენდებულია, ყოველთვის შეამოწმოთ უახლესი ვერსია.

დაასკანერეთ აქ ამ სახელმძღვანელოს უახლესი ვერსიის ჩამოსატვირთად.
www.inventorappliances.com/manuals

გარანტიის გასააქტიურებლად მიჰყევით შემდეგ მარტივ ნაბიჯებს:

ნაბიჯი 1 ეწვიეთ ჩვენს ვებგვერდს ბმულით:

https://www.inventorappliances.com/warranty-card
ან დაასკანერეთ QR კოდი, როგორც ნაჩვენებია:

ნაბიჯი 2 შეავსეთ სავალდებულო ველები განყოფილებებში "Owner's details"
(მფლობელის მონაცემები) და "Unit's details" (მოწყობილობის მონაცემები):

ნაბიჯი 4 დაელოდეთ დადასტურების ელფოსტას, რომელსაც მიიღებთ თქვენ
მიერ მითითებულ ელფოსტის მისამართზე - ასევე შეამოწმეთ სპამის საქაღალდე.

ნაბიჯი 5 Inventor-ის გარანტია უკვე მოქმედებს!

ნაბიჯი 3 დააჭირეთ ღილაკს "SEND" (გაგზავნა)
ფორმის ბოლოს:

გარანტიის რეგისტრაციის დასრულების შემდეგ თქვენს
ელფოსტაზე გამოიგზავნება დადასტურების შეტყობინება

ამ საგარანტიო ბარათით

SEND

საგარანტიო ბარათის
გასააქტიურებლად

მოწყობილობის
მონაცემები

გაააქტიურეთ თქვენი გარანტია


